
n/r  PREDSJEDAVAJUĆOJ GRADSKOG VIJEĆA 

PREDMET: Odgovori na vijećnička pitanja sa 18. sjednice Gradskog  

                     vijeća Zavidovići održane 28.05.2026. godine, dostavljaju se 

 

Povodom vijećničkih pitanja postavljenih na 18. sjednici Gradskog vijeća Zavidovići 

održanoj 28.05.2026. godine, dostavljamo odgovore na iste kako slijedi: 

 

 

1. VIJEĆNIČKA PITANJA VIJEĆNIKA AJDINA POLIĆA 

 

1. Vijećnik Ajdin Polić: Poštovani, u skladu sa odredbama 8., 87., i 109. Poslovnika o radu 

Općinskog vijeća Zavidovići ispred Kluba vijećnika  Snaga Naroda, podnosim sljedeća pitanja: 

1. U toku 2025. godine, koliko je m ili km novih lokalnih puteva izgrađeno? 

2.  U toku 2025. godine, koliko je m ili km lokalnih puteva asfaltirano? 

3. U toku 2025. godine, koliko je m ili km lokalnih puteva betonirano? 

Odgovor tražim od nadležne službe u pisanom obliku. 

 

OBRAZLOŽENJE 

U cilju objektivnog i tačnog informisanja javnosti te vršenja vijećničke funkcije 

nadzora nad radom nadležnih službi, podnosi se ovo vijećničko pitanje u vezi sa realizovanim 

infrastrukturnim aktivnostima na području Zavidovići u toku 2025. godine. 

S obzirom na učestale političke istupe u javnosti u kojima se iznose tvrdnje o 

navodnom izostanku ili nedovoljnom obimu realizovanih infrastrukturnih projekata u 

prethodnom periodu, ovim putem se traže zvanični i provjerljivi podaci kako bi se obezbijedila 

potpuna transparentnost i činjenice stavile u prvi plan u odnosu na političke ocjene i 

interpretacije. 

Konkretno, traže se podaci o ukupnoj dužini novoizgrađenih lokalnih puteva, kao i 

dužini asfaltiranih i betoniranih lokalnih puteva u 2025. godini, izraženo u metrima ili 

kilometrima. Ovi podaci su od značaja za realnu procjenu investicija u lokalnu putnu 

infrastrukturu, kao i za informisanje vijeća i građana o stvarnom stepenu realizacije planiranih 

aktivnosti. 

Od nadležne službe traži se da dostavi precizan i pisani odgovor, sa jasno iskazanim 

količinama i eventualno lokacijama realizovanih radova, kako bi se omogućila potpuna 

transparentnost i uvid u rezultate rada u posmatranom periodu.“ 

Odgovor na vijećničko pitanje (Odgovor je sačinjen na osnovu akta Službe za upravu 

privrede, lokalni razvoj, infrastrukturu i međunarodnu saradnju, broj: 03-45-8-207/26 od 

16.06.2026. godine): U cilju potpunog i objektivnog informisanja Gradskog vijeća i javnosti, 

želimo pojasniti metodologiju praćenja i realizacije infrastrukturnih projekata na području 

našeg Grada: 

• Sveobuhvatnost građevinskih radova: Nadležna služba ne vodi parcijalnu ili 

izolovanu evidenciju isključivo o završnom sloju (asfaltiranju ili betoniranju) kao 

zasebnoj cjelini. Naime, projekti rekonstrukcije, sanacije i modernizacije lokalne putne 

mreže predstavljaju kompleksne građevinske cjeline. Oni, pored ugradnje asfalta ili 

betona, redovno obuhvataju i niz drugih neophodnih radova (zemljane radove, pripremu 

podtla, rješavanje odvodnje i oborinskih voda, izradu propusta, potpornih zidova i sl.). 

Zbog toga se podaci prate i iskazuju kroz realizaciju cjelovitih ugovora, a ne kroz 

izdvojene metre kvadratne ili linearne samo jedne faze rada. 

• Dostupnost i transparentnost podataka: Svi traženi podaci o realizovanim 

projektima putne infrastrukture za 2025. godinu — uključujući tačne lokacije, nazive 

ulica, dionice, finansijske vrijednosti i obim izvršenih radova — javno su dostupni i 

detaljno elaborirani u zvaničnim dokumentima Grada Zavidovići, i to: 

 

1. Izvještaj o realizaciji Akcionog plana implementacije Strategije 

integriranog razvoja općine Zavidovići za period 2017.–2026. godina za 

2025. godinu, gdje su vidljivi rezultati pojedinačnih ugovora zaključen sa 

izvođačima radova, kao i stepen njegove realizacije. 

2. Izvještaj o realizaciji Plana kapitalnih investicija Grada Zavidovići 

revidiran za period 2025.–2029. godine, u toku 2025. godine, gdje su također 

vidljivi rezultati pojedinačnih ugovora zaključen sa izvođačima radova, kao i 

stepen njegove realizacije. 

S obzirom na to da su navedeni izvještaji prošli ili su u fazi zakonom propisane procedure 

usvajanja i razmatranja pred Gradskim vijećem, ističemo da Gradska uprava obezbjeđuje 

maksimalan nivo transparentnosti. Činjenice i egzaktni podaci o utrošku javnih sredstava u 

putnu infrastrukturu mogu se realno i cjelovito sagledati isključivo uvidom u pomenutu 

zvaničnu dokumentaciju, a ne kroz političke interpretacije u javnom prostoru. 

Gradska uprava i nadležne službe ostaju posvećene transparentnom radu i nastavku 

modernizacije lokalne putne mreže u skladu sa usvojenim planovima i budžetskim 

mogućnostima. 

 

2. Vijećnik Ajdin Polić: „Poštovani, u skladu sa odredbama 8., 87., i 109. Poslovnika o radu 

Općinskog vijeća Zavidovići ispred Kluba vijećnika Snaga Naroda, podnosim sljedeća pitanja: 

Kada je planirana sanacija klizišta na ulazu u mjestu Bajvati, obzirom da je ranije 

usvojena inicijativa kojom se daje nalog Gradonačelnici da izvrši sanaciju klizišta na lokalnom 

putu na ulazu u Bajvati. 

Odgovor tražim od nadležne službe u pisanom obliku. 

 

OBRAZLOŽENJE 

U cilju praćenja realizacije ranije usvojene inicijative kojom je naložena sanacija 

klizišta na lokalnom putu na ulazu u naselje Bajvati, te s obzirom na njen značaj za sigurnost 

građana i normalno odvijanje saobraćaja, postavlja se pitanje dinamike i planiranog roka 

izvođenja radova. Budući da je inicijativa već usvojena od strane Gradskog vijeća Zavidovići, 

očekuje se njena konkretna realizacija u skladu sa utvrđenim nadležnostima i planovima 

nadležne službe.“ 

 

 

Odgovor na vijećničko pitanje (Odgovor je sačinjen na osnovu akta Službe za upravu 

privrede, lokalni razvoj, infrastrukturu i međunarodnu saradnju, broj: 03-45-8-207/26 od 

16.06.2026. godine): Grad Zavidovići je upoznat sa stanjem klizišta na lokalnom putu na ulazu 

u naselje Bajvati te je svjestan potrebe njegovog rješavanja, s obzirom na značaj bezbjednog 

odvijanja saobraćaja i zaštite putne infrastrukture. 

Grad Zavidovići nastoji da ovakve probleme rješava u najkraćem mogućem roku, uz 

uvažavanje stepena hitnosti, utvrđenih prioriteta i raspoloživih budžetskih sredstava. 

S obzirom na ograničene finansijske mogućnosti i veći broj infrastrukturnih potreba na 

području grada, dinamika realizacije zavisi od obezbjeđenja sredstava i planiranja prioritetnih 

intervencija. 

Po obezbjeđenju projektno-tehničke dokumentacije i finansijskih sredstava, pristupit će 

se realizaciji sanacije predmetnog klizišta. 

 
 

3. Vijećnik Ajdin Polić: „Poštovani, u skladu sa odredbama 8., 87., i 109. Poslovnika o 

radu Općinskog vijeća Zavidovići ispred Kluba vijećnika Snaga Naroda, podnosim sljedeća 

pitanja: 

Kada je planirana sanacija klizišta na ulazu u mjestu Lijevča, obzirom da je ranije 

usvojena inicijativa kojom se daje nalog Gradonačelnici da izvrši sanaciju klizišta na lokalnom 

putu na ulazu u Lijevču. 

Odgovor tražim od nadležne službe u pisanom obliku. 

 

OBRAZLOŽENJE 

U cilju praćenja realizacije ranije usvojene inicijative kojom je naložena sanacija 

klizišta na lokalnom putu na ulazu u naselje Lijevča, te s obzirom na njen značaj za sigurnost 

građana i normalno odvijanje saobraćaja, postavlja se pitanje dinamike i planiranog roka 

izvođenja radova. Budući da je inicijativa već usvojena od strane Gradskog vijeća Zavidovići, 

očekuje se njena konkretna realizacija u skladu sa utvrđenim nadležnostima i planovima 

nadležne službe. 

 

 

Odgovor na vijećničko pitanje (Odgovor je sačinjen na osnovu akta Službe za upravu 

privrede, lokalni razvoj, infrastrukturu i međunarodnu saradnju, broj: 03-45-8-207/26 od 

16.06.2026. godine): Gradska uprava je upoznata sa stanjem klizišta na lokalnom putu na ulazu 

u naselje Lijevča i svjesna je potrebe njegove sanacije, imajući u vidu značaj sigurnog 

odvijanja saobraćaja i zaštite putne infrastrukture. 

Grad Zavidovići nastoji da, u skladu sa utvrđenim prioritetima, stepenom hitnosti i 

raspoloživim finansijskim sredstvima, u što kraćem roku rješava ovakve probleme na terenu. 

S obzirom na ograničene budžetske mogućnosti i više infrastrukturnih potreba, dinamika 

realizacije zavisi od obezbjeđenja potrebnih sredstava i planiranja prioriteta. 

 

Po obezbjeđenju projektno-tehničke dokumentacije i finansijskih sredstava, pristupit će se 

realizaciji sanacije predmetnog klizišta. 

4. Vijećnik Ajdin Polić: „Poštovani, u skladu sa odredbama 8., 87., i 109. Poslovnika o radu 

Općinskog vijeća Zavidovići ispred Kluba vijećnika Snaga Naroda, podnosim sljedeća pitanja: 

Obzirom da se u Sinanovićima ponovo aktiviralo klizište pored mosta na regionalnoj 

cesti, te da isti ugrožava prohodnost mještana Sinanovića, Lijevče, Bajvata i Mahoja, 

postavljam pitanje: Koje mjere je poduzela gradska uprava na saniranju istog? Da li su 

pokrenute nabavke za izradu elaborata ili građevinskih radova na sanaciji istog? Molim da se 

navedu konkretni odgovori šta je učinjeno, osim obilaska i slikanja na lokaciji. 

Odgovor tražim od nadležne službe u pisanom obliku. 

 

OBRAZLOŽENJE 

S obzirom na ponovnu aktivaciju klizišta u naselju Sinanovići, u neposrednoj blizini 

mosta na regionalnoj cesti, te činjenicu da isto predstavlja potencijalnu opasnost za sigurnost i 

nesmetano odvijanje saobraćaja mještana Sinanovića, Lijevča, Bajvata i Mahoja, podnosi se 

ovo pitanje u cilju dobijanja zvanične informacije o preduzetim i planiranim mjerama 

nadležnih službi Zavidovići. 

Imajući u vidu značaj pravovremene reakcije u pogledu sanacije klizišta, traži se 

informacija da li su pokrenute aktivnosti na izradi potrebne tehničke dokumentacije (elaborata) 

te da li su pokrenute procedure javnih nabavki 

za izvođenje građevinskih radova na sanaciji.“ 

 

 

Odgovor na vijećničko pitanje (Odgovor je sačinjen na osnovu akta Službe za upravu 

privrede, lokalni razvoj, infrastrukturu i međunarodnu saradnju, broj: 03-45-8-207/26 od 

16.06.2026. godine): Svaki infrastrukturni problem, a posebno pojava i aktivacija klizišta, 

zahtijeva najprije uvid na terenu, odnosno obilazak lokacije i dokumentovanje stvarnog stanja. 

Takve aktivnosti nisu formalnost, nego osnovni korak bez kojeg se ne može pokrenuti dalje 

postupanje, niti definisati obim i hitnost potrebnih mjera. Nakon terenskog uvida, u 

konkretnom slučaju već su preduzeti i stručni koraci – tokom 2024. godine izrađen je elaborat 

geomehaničkih ispitivanja, a u toku je izrada glavnog projekta sanacije, koji predstavlja osnov 

za izvođenje radova. Dakle, terenski obilazak i dokumentovanje stanja su sastavni i neizostavni 

dio procesa, a ne njegova zamjena za konkretne aktivnosti, dok se dalje faze realizuju kroz 

stručnu dokumentaciju, planiranje i obezbjeđenje sredstava. 
  
 

5. Vijećnik Ajdin Polić: Poštovani, u skladu sa odredbama 8., 87. i 109. Poslovnika o radu 

Općinskog vijeća Zavidovići ispred Kluba vijećnika ,snaga Naroda", podnosim sljedeća 

pitanja: 

Dokle je stigla izgradnja vodovoda u Bajvatima? Da li se uskoro očekuje nastavak radova i 

puštanje u fukciju istog? 

Odgovor tražim od nadležne službe u pisanom obliku. 

 

 

OBRAZLOŽENJE 

U cilju praćenja realizacije izgradnje vodovoda, na osnovu brojnih upita o nastavku 

radova i konačnom puštanju u rad vodovoda, nužno je informisati građane o planiranim 

aktivnostima.“ 

 

 

Odgovor na vijećničko pitanje (Odgovor je sačinjen na osnovu akta Službe za upravu 

privrede, lokalni razvoj, infrastrukturu i međunarodnu saradnju, broj: 03-45-8-207/26 od 

16.06.2026. godine): Do današnjeg dana, na realizaciji projekta „Izgradnja vodovoda za 

naseljena mjesta Bajvati, Beše i Žioke“ izvršena je ozgradnja pumpne stanice Bajvati V=20 m3, 

izgrađen je rezervoar u starim Bajvatima  V=100 m3, izvršena je izgradnja i montaža 

gravitacionog voda u dužini od 2270 m1 od priključnog okna u naselju Davulija do pumpne 

stanice Bajvati i izgrađeno je osam armirano-betonskih okana sa nabavkom i montažom 

fazonskih komada. 

 

Sljedeći planirani radovi su na izgradnji potisnog voda od pumpne stanice do rezervoara, te 

dijela sekundarne mreže i vodnih okana koja se nalaze duž potisnog voda. Plan realizacije će 

zavisiti od dodijeljenih sredstava putem Programa vodnih naknada Zeničko-dobojskog kantona 

za 2026. godinu i raspoloživih budžetski sredstava.  

 
 

6. Vijećnik Ajdin Polić: „Poštovani, u skladu sa odredbama 8., 87., i 109. Poslovnika o radu 

Općinskog vijeća Zavidovići ispred Kluba vijećnika Snaga Naroda, podnosim sljedeća pitanja: 

S obzirom na činjenicu da na području Zavidovići postoji veći broj mjesnih/lokalnih 

vodovoda koji funkcionišu kroz različite oblike organizacije, uz učešće mjesnih zajednica i 

korisnika sistema, postavljam pitanje: 

1. Da li je Gradska uprava izvršila sveobuhvatnu procjenu usklađenosti rada svih 

lokalnih vodovoda sa Zakonom o vodama Zeničko-dobojskog kantona, uključujući pravni 

status, način upravljanja, održavanje, naplatu naknada, zdravstvenu kontrolu vode i 

angažovanje lica za održavanje sistema? 

2. Na koji način su utvrđeni, i da li su utvrđivani, modeli upravljanja, održavanja i 

angažovanja fizičkih lica za potrebe vodosnabdijevanja? 

3. Da li je Grad Zavidovići poduzeo mjere, ako jeste koje mjere radi rješavanja 

ukupnog zdravstvenotehničkog stanja lokalnih vodovoda na području grada Zavidovići, 

imajući u vidu ranije dostavljene nalaze ovlaštenih kontrola o tehničkoj i zdravstvenoj 

ispravnosti vode a koji su bili predmet vijećničkog pitanja na jednoj od predhodnih sjednica 

vijeća? 

Tražim da mi se odgovor dostavi pisanim putem u roku predviđenom Poslovnikom o 

radu Gradskog vijeća Zavidovići.“ 

 

 

Odgovor na vijećničko pitanje (Odgovor je sačinjen na osnovu akta Službe za upravu 

poljoprivrede, vodoprivrede i komunalnih poslova, broj: 08-45-21/26-AP-76 od 19.06.2026. 

godine):   

1. Pravni osnov za za upravljanje mjesnim vodovodima je Zakon o vodama Zeničko-

dobojskog kantona. Grad raspolaže registrom mjesnih vodovoda, Služba za upravu 

poljoprivrede, vodoprivrede i komunalnih poslova vodi evidenciju o vodovodima koji su 

izvršili legalizaciju svojih objekta. 

Usklađenost broja priključaka sa kapacitetom izvorišta, postojanje odluka o visini cijene 

priključka, način evidentiranja i trošenje prikupljenih sredstava, posjedovanje podataka ili 

dokumentaciju o broju izdatih priključaka po mjesnom vodovodu, naplaćenim iznosima po 

osnovu priključaka, evidenciji stvarnih korisnika vode, vršenje revizije finansijskog poslovanja 

mjesnih vodovoda, Grad ne provjerava zato što su korisnici ujedno i vlasnici mjesnih 

vodovoda i sami regulišu ugovorom navedene radnje.  

2. Korisnici odnosno vlasnici vodovoda se dogovaraju i ugovorom regulišu navedene 

obaveze (biraju predsjednika Odbora vodovoda, članove i zamjenske članove Odbora, način 

upravljanja, održavanja kao i angažovanje lica na poslovima održavanja vodovoda, 

uzorkovanja vode i slično. 

3. Obzirom da su  mjesni vodovodi vlasništvo mještana / korisnika tog vodovoda, da su 

isti angažovali lica za održavanje vodovoda, u koje spada i zdravstveno ispravna voda, ta lica 

su u obavezi dostavljati uzorak vode na analizu, bar dva puta godišnje, po dobijenom nalazu 

postupiti po preporukama laboratorije odnosno zdravstvene ustanove. Prilikom izgradnje 

mjesnog vodovoda, pored ostale dokumentacije investitor je dužan priložiti nalaz o 

zdravstvenoj ispravnosti vode za piće predmetnog vodovoda, dokaz da objekat odgovara 

propisanim mjerama za obezbjeđenje zdravstvene ispravnosti vode za piće i za zaštitu izvorišta 

od zagađenja, te o zonama sanitarne zaštite.   

Ukoliko se ne postupi po uputama  poduzimaju se  preventivne, upravne i represivne mjere za 

korisnike i vlasnike onih objekata koji nisu izvršili obaveze u skladu sa Zakonom o vodama 

Zeničko-dobojskog kantona. 

 

S ciljem uspostave tačne evidencije i legalizacije izgrađenih mjesnih vodovoda Programom  

rada Službe za upravu poljoprivrede, vodoprivrede i komunalnih poslova planirano je da se 

zajedno sa vodnom inspekcijom uspostavi evidencija mjesnih vodovoda sa podatkom o tome 

da li posjeduju potrebnu dokumentaciju. 

 

Služba za upravu poljoprivrede, vodoprivrede i komunalnih poslova i vodna inspekcija je u 

više navrata upućivala dopis svim mjesnim zajednicama sa područja općine Zavidovići da 

dostave podatke o mjesnim i individualnim vodovodima, te da navedu da li su predmetni 

vodovodi legalizovani. Postupajući po navedenim dopisima podatke je dostavilo 11 mjesnih 

zajednica.  

Na području Grada Zavidovići veći broj lokalnih vodovoda izgrađen je prije dvadeset i više 

godina, i najčešće bez kompletne dokumentacije na osnovu koje bi se provela legalizacija. 

 

Naime, da bi bili legalizovani vodovodi moraju imati: 

1. građevinsku dozvolu, 

2. riješene imovinskopravne odnose, 

3. projektnu dokumentaciju,  

4. ZK izvod. 

 

Propisi koji se odnose na oblast izgradnje mjesnih vodovoda na nivou BiH su vrlo komplicirani 

i veoma teško provodivi što uz slabu osviještenost korisnika vodovoda dodatno otežava 

legalizaciju izgrađenih vodovoda. 

 

Zakon o vodama Zeničko-dobojskog kantona („Službene novine Zeničko-dobojskog kantona“, 

broj: 17/2007) odredbom člana 116. stav (2) propisuje da: „Svi mjesni vodovodi koji služe za 

snabdijevanje vodom za piće preko 500 stanovnika mogu se, uz saglasnost njihovih vlasnika, u 

roku od 5 godina od dana stupanja na snagu ovog zakona predati na upravljanje komunalnom 

preduzeću iz ove djelatnosti u općini na čijem se području nalazi taj vodovod“. 

Rok za pokretanje postupka prelaska mjesnih vodovoda pod ingerenciju komunalnog 

preduzeća je istekao još 2012. godine. 

Kod prelaska mjesnih vodovoda u nadležnost javnog komunalnog preduzeća sporna su bila 

pitanja kompenzacije troškova investitorima. 

Niti općina niti javno komunalno preduzeće nisu imala sredstva niti prijedlog za kompenzaciju 

troškova, niti je općina u svom Budžetu spremna planirati sredstva za kompenzaciju ovih 

troškova. Poznato je da su u većini slučajeva seoski vodovodi djelimično ili u cijelosti građeni 

iz sredstava samodoprinosa građana. 

Član 12. stav (5) Zakona o vodama ZDK  propisuje da vodni objekti iz člana 9. stav (1) tačka 

3. koji služe za snabdijevanje vodom za piće naselja izvan općinskih sjedišta su mjesni 

vodovodi, javne česme i javni bunari, stav (6) istog člana propisuje da vlanici mjesnih 

vodovoda dužni su da obzbjeđuju tekuće investiciono održavanje objekata mjesnog vodovoda, 

sredstva za amortizaciju i troškove propisanih pregleda o zdravstvenoj ispravnosti vode za 

piće, stav (7) cijena isporučene vode iz mjesnog vodovoda ne može biti određena ispod iznosa 

koji osigurava pokrivanje troškova iz stava (6) ovog člana.   

 

Odredbom člana 148. Zakona o vodama („Službene novine Zeničko-dobojskog kantona“, broj: 

17/2007) propisano je da su svi korisnici postojećih vodovoda dužni u roku od 6 mjeseci od 

dana stupanja na snagu ovog Zakona, podnijeti zahtjev za legalizaciju vodovda.  

Ukoliko ne podnesu Zahtjev rješenjem vodne inspekcije nalaže se zabrana upotrebe vodnog 

objekta. 

Prema navedenim odredbama većini korisnika bi trebalo izdati rješenje o zabrani upotrebe 

vodnih objekata. 

Ovakvo postupanje nije rješenje problema. 

 

Evidencija lokalnih vodovoda po mjesnim zajednicama djelimično je uspostavljena prema 

podacima koje su po nalogu vodne inspekcije dostavljale mjesne zajednice.  

Služba za upravu poljoprivrede, vodoprivrede i komunalnih poslova uputila je dopis svim 

mjesnim zajednicama sa jasnim uputama vlasnicima lokalnih vodovoda na koji način mogu 

legalizovati vlastite vodovode.  

Do danas niti jedna mjesna zajednica nije se obratila ovom organu sa zahtjevom za legalitaciju 

vodovoda. 

 
 

2. VIJEĆNIČKO PITANJE VIJEĆNIKA DEMIRA BULJUBAŠIĆA 

 

Vijećnik Demir Buljubašić: „Na sjednici Gradskog vijeća usvojena je inicijativa za 

izgradnju i rekonstrukciju puta na dionici Kučice - 9. kilometar. Na navedenoj dionici potrebno 

asfaltirati ili betonirati kraću dionicu puta. S obzirom da je navedena dionica služila  kao glava 

putna komunikacija kada se vršila rekonstrukcija mosta na 8. kilometru, put je pretrpio dodatna 

oštećenja.  

Pitanje: Da li je i kada je planirana sanacija puta Kučice - Vukmanovići - 9. kilometar ? 

 

 Na sjednici GV usvojena je inicijativa da se oslobodi uzurpirana teritorija pored JU 

Gimnazije Rizah Odžečkić, interesuje me šta se konkretno uradilo po pitanju ove inicijative ? 

 

  Koliko je sredstava planirao za rekonstrukciju dijela puta u naseljenom mjestu 

Borovnica? 

 

 Po kojim kriterijima se raspoređuju sredstva sportskim klubovima i kulturnim 

udruženjima, odnosno ko kreira kriterije? 

  

Koja su omladinska udruženja građana – nevladine organizacije koje su registrovane i 

imaju sjedište na području Grada Zavidovići i nalaze se u evidenciji omladinskih udruženja 

Službe za upravu društvenih djelatnosti, pitanja boraca i opću upravu Grada Zavidovići ? 

  Odgovor na vijećničko pitanje: Kriterije za raspored sredstva planiranih za sport u 

Budžetu Grada Zavidovići utvrđuje Komisija koju imenuje gradonačelnik u skladu sa 

Zakonom o sportu Zeničko-dobojskog kantona. Kriterije za raspored sredstva planiranih za 

kulturna udruženja u Budžetu Gtada Zavidovići utvrđuje gradonačelnik na prijedlog Službe za 

upravu društvenih djelatnosti, pitanja boraca i opću upravu u skladu sa Smjernicama o 

minimalnim standardima dodjele budžetskih sredstava putem transfera i subvencija u 

Federaciji Bosne i Hercegovine („Službene novine FBiH“, broj: 37/24). 

Grad Zavidovići ne vodi evidenciju o udruženjima građana koja imaju sjedište na 

području Grada Zavidovići jer evidenciju vodi Ministarstvo za pravosuđe i upravu Zeničko-

dobojskog kantona u skladu sa Zakonom o fondacijama i udruženjima („Službene novine 

FBiH“, broj: 45/02). Na osnovu zaprimljenih rješenja o registraciji udruženja Grad Zavidovići 

na službenoj web stranici unosi podatke o udruženjima koja imaju sjedište na području Grada 

Zavidovići i vrši njihovo periodično ažuriranje.  

 

Na osnovu zahtjeva i potreba građana, kao i učesnika u saobraćaju u blizini JU 

Gimnazija „Rizah Odžečkić“, uočeni su problemi sa preglednošću saobraćaja prilikom 

uključivanja vozila na kolovoz, što često dovodi do zastoja i otežanog odvijanja saobraćaja. 

S tim u vezi, postavljam sljedeća pitanja: 

1. Da li je nadležna gradska služba razmatrala mogućnost postavljanja najmanje dva 

saobraćajna ogledala na lokacijama u blizini Gimnazije „Rizah Odžečkić“ radi povećanja 

preglednosti i sigurnosti učesnika u saobraćaju? 

2. Da li Grad raspolaže saobraćajnim ogledalima na stanju ili su potrebna dodatna 

finansijska sredstva za njihovu nabavku? 

 

3. Ukoliko ne postoje tehničke ili zakonske prepreke, kada se može očekivati 

postavljanje navedenih ogledala, imajući u vidu da se radi o investiciji koja ne zahtijeva 

značajna finansijska sredstva? 

Postavljanjem saobraćajnih ogledala povećala bi se preglednost kritičnih tačaka u 

blizini škole, smanjile bi se saobraćajne gužve i povećala sigurnost učenika, zaposlenika škole i 

ostalih učesnika u saobraćaju, uz minimalna finansijska ulaganja.“ 

Odgovor na vijećničko pitanje (Odgovor je sačinjen na osnovu akta Službe za upravu 

privrede, lokalni razvoj, infrastrukturu i međunarodnu saradnju, broj: 03-45-8-207/26 od 

16.06.2026. godine): Činjenica da je dionica Kućice – Vukmanovići – 9. kilometar pretrpjela 

dodatna oštećenja tokom preusmjeravanja saobraćaja zbog rekonstrukcije mosta na 8. 

kilometru, te će sanacija ovog puta biti uvrštena u planove realizacije. Dinamika radova 

direktno će zavisiti od raspoloživih sredstava u budžetu, kao i od procjene prioriteta na osnovu 

oštećenja i gustine saobraćaja. 

Grad Zavidovići planira prijaviti sanaciju dijela ceste u naseljenom mjestu Borovnica na 

najavljeni javni poziv Kantonalne direkcije cesta ZDK, a iznos sredstava će zavisiti od uslova 

javnog poziva. 

Nadležna gradska služba će izvršiti uviđaj na terenu i analizirati postojeće saobraćajne uslove 

na predloženim lokacijama u blizini JU Gimnazija „Rizah Odžečkić“. Ukoliko se stručnom 

procjenom utvrdi da postavljanje saobraćajnih ogledala može doprinijeti povećanju 

preglednosti i sigurnosti svih učesnika u saobraćaju, predmetna mjera će biti uvrštena u 

nabavku kroz redovno održavanja saobraćajne signalizacije na gradskim i prigradskim ulicama. 

Grad trenutno ne raspolaže saobraćajnim ogledalima na stanju za realizaciju svih zahtijeva koji 

se odnose na unapređenje saobraćajne sigurnosti. U slučaju pozitivnog stručnog mišljenja o 

opravdanosti postavljanja ogledala na predmetnoj lokaciji, njihova nabavka će se planirati u 

okviru raspoloživih budžetskih sredstava predviđenih za održavanje saobraćajne signalizacije 

na gradskim i prigradskim ulicama. 

Nakon izvršenog terenskog uviđaja i pribavljanja potrebnih stručnih mišljenja, a pod uslovom 

da ne postoje tehničke, imovinsko-pravne ili zakonske prepreke, postavljanje saobraćajnih 

ogledala može se planirati u okviru redovnih aktivnosti održavanja saobraćajne signalizacije na 

gradskim i prigradskim ulicama. Tačan rok realizacije zavisit će od rezultata stručne analize, 

prioriteta u oblasti saobraćajne sigurnosti i raspoloživih budžetskih sredstava, pri čemu će se 

nastojati da se predmetna mjera realizuje u što kraćem roku.   

 

3. VIJEĆNIČKO PITANJE VIJEĆNIKA ŠEMSUDINA SKEJIĆA 

 

Vijećnik Šemsudin Skejić: „Na osnovu člana 8. i 87. Poslovnika o radu Gradskog vijeća 

, postavljam slijedeće vijećničko pitanje: 

1. Kada će na dnevni red sjednice Gradskog vijeća biti uvrštena tačka dnevnog reda: 

Program uređenja građevinskog zemljišta? 

2. Zašto u prethodnih deset godina nije urađen nijedan dvogodišnji Program uređenja 

građevinskog zemljišta i niti jedan godišnji izvještaj o finansijskim efektima uređenja istog. 

3. Minimum uređenja građevinskog zemljišta treba da osigura : 

a) snadbijevanje pitkom vodom i rješenje otpadnih voda, 

b)  kolski prilaz građevinskoj parceli i potreban broj parking mjesta, 

c) snadbijevanje električnom energijom. 

 

U skladu sa navedenim tražim odgovor i na sljedeća pitanja: 

3.1. Ko u stvarnosti uređuje građevinsko zemljište?1 ko izvodi radove na uređenju istog. 

3.2. Ko plaća radove izvedene na uređenju građevinskog zemljišta i na koji način. 

 

Obrazloženje 

Gradsko vijeće u tekućem mandatu usvojilo je dva godišnja Programa rada. 

Tu programu rada za 2025. godinu, kao i u programu rada za 2026. godinu, predviđeno je 

razmatranje i usvajanje dvogodišnjeg programa uređenja građevinskog zemljišta, ali se do 

danas to nije dogodilo. 

Zakon o prostornom uređenju i građenju ZDK jasno definiše obaveze Gradonačelnice, 

Nadležne službe i Gradskog vijeća.  

Član 58., stav (2) i stav (3) 

(2) Program uređenja gradskog G.Z. usvaja Gradsko vijeće na prijedlog Gradonačelnika. 

(Zašto u proteklih 10 godina vijeće nije dobilo prijedlog na razmatranje) 

(3) Program uređenja G.Z. priprema i provodi nadležna gradska služba. 

Zbog čega služba nije uradila prijedlog uređenja. 

Član 59. 

(1) Uređenje G.Z. finansira se iz budžeta Grada iz naknade za uređenje i pogodnost G. Z. 

 

(2) Nadležna gradska služba u funkciji nosioca odgovornosti za uređenje G.Z. i izvršioca 

finansijskog plana PODNOSI GRADSKOM VIJEĆU izvještaj o stanju realizacije 

programa uređenja G.Z. i njegovim FINANSIJSKIM EFEKTIMA NAJMANJE JEDNOM 

GODIŠNJE. 
 

Decenijski propusti u ovoj oblasti uzrok su šteti u budžetu Grada koja se mjeri stotinama 

hiljada maraka. 
 

Do kada će to trajati? 
 

NE IZNENAĐUJE ME NERAD NADLEŽNE SLUŽBE ali me čudi što Gradonačelnica ne 

čini ništa iakoje Zakon o prostornom uređenju i građenju na to obavezuje. 

Gradsko vijeće mora dobiti odgovore na sva otvorena pitanja uzrokovana nedostatkom 

programa uređenja građevinskog zemljišta. 

Nadležna služba mora u najkraćem mogućem roku izraditi program uređenja 

građevinskog zemljišta.“ 

Odgovor na vijećničko pitanje (Odgovor je sačinjen na osnovu akta Službe za upravu 

geodetskih, imovinskopravnih poslova i urbanizam, broj: 06-45-18/26-AP-115 od 18.06.2026. 

godine): U skladu sa Zakonom o prostornom uređenju i građenju Zeničko-dobojskog kantona, 

uređenje građevinskog zemljišta je u obavezi jedinica lokalne samouprave, a na nivou grada / 

općine vrši se prikupljanje sredstava, programiranje i koordinacija aktivnosti planiranja,  

programiranja, projektovanja građevinsko-tehničkih sistema i izvođenje uređenja građevinskog 

zemljišta. Neke od navedenih faza aktivnosti grad može povjeriti javnim komunalnim 

preduzećima koja je osnovano za te poslove ili ustupiti drugim institucijama u skladu sa 

Zakonom o javnim nabavkama Bosne i Hercegovine. 

Naknadu za troškove uređenja građevinskog zemljišta plaća investitor, a ista je 

regulisana  propisima iz oblasti građevinskog zemljišta i obračunava se na osnovu stvarno 

uloženih sredstava za pripremanje i opremanje građevinskog zemljišta u skladu sa 

odgovarajućim planskim dokumentom. 

 Zakonom je predviđeno donošenje Programa uređenja građevinskog zemljišta kao 

plansko-provedbenog dokumenta kojim se utvrđuju aktivnosti, dinamika i sredstva potrebna za 

pripremanje i opremanje građevinskog zemljišta komunalnom infrastrukturom. 

  Međutim potrebno je istaći da se Program uređenja građevinskog zemljišta donosi na 

osnovu važećih dokumenata prostornog uređenja i predstavlja instrument za realizaciju 

planskih rješenja utvrđenih tim dokumentima. U prethodnom periodu obim i način uređenja 

građevinskog zemljišta su utvrđivani neposredno na osnovu važećih prostorno-planskih 

dokumenata, prvenstveno regulacionih planova, kao i pojedinačnih akata donesenih u 

postupcima odobravanja građenja, te  budžetskih programa Grada. 

Trenutno je u toku izrada Urbanističkog plana Grada Zavidovići, nakon čijeg usvajanja 

će biti stvorene pretpostavke za cjelovitije planiranje uređenja građevinskog zemljišta i 

razmatranje donošenja odgovorajućih programskih dokumenata. 

 

 

4. VIJEĆNIČKO PITANJE VIJEĆNICE AZRE SINANOVIĆ 

 

Vijećnica Azra Sinanović: „Na osnovu informacija dostupnih javnosti, rokom izvođenja 

radova na zamjeni krovnog pokrova na upravnoj zgradi Grada Zavidovići izvršeno je 

uklanjanje postojećeg salonitnog krova koji sadrži azbest, odnosno opasnu materiju štetnu po 

zdravlje ljudi { životnu sredinu. nakon čega je objekat pokriven limom. 

S obzirom da za navedene radove, prema dostupnim informacijama nije proveden 

postupak javne nabavke, nego je posao direktno povjeren JKP „Radnik“ d.o.o. Zavidovići, dok 

su stvarne radeve ravodno izvodila druga pravna ili fizička lica, postavljamo sljedeća 

vijećnička pitanja: 

1. Na osnovu kojeg pravnog akta, ugovora ili odluke je posao zamjene krova dodijeljen 

JKP „Radnik“ do.o. Zavidovići bez provođenja postupka javne nabavke? 

2. Koja firma ili fizičko lice je stvarno izvodilo radove na uklanjanju i postavljanju 

krovnog pokrova? 

3. Da li je Grad Zavidovići imao saznanja da se uklanja salonimi odnosno azbestni 

materijal, te ko je odobrio izvođenje takvih radova? 

4. Kolika količina azbestnog otpada je uklonjena sa objekta i gdje je isti završio? 

Ko je izvršio transport uklonjenog azbestnog otpada i da li postoji prateća 

dokumentacija o njegovom zbrinjavanju, uključujući: evidenciju o opasnom otipadu. prateće 

listove. potvrdu o deponovanju, načinu i lokaciju ovlaštene deponije ili operatera koji je 

preuzeo otpad?“ 

Odgovor na vijećničko pitanje (Odgovor je sačinjen na osnovu akta Službe za upravu 

privrede, lokalni razvoj, infrastrukturu i međunarodnu saradnju, broj: 03-45-8-225/26 od 

06.07.2026. godine):  

1. Prije svega potrebno je istaći da navod iz vijećničkog pitanja prema kojem „nije 

proveden postupak javne nabavke“ ne odgovara činjenicama. Postupak javne nabavke za 

predmetne radove proveden je u skladu sa Zakonom o javnim nabavkama Bosne i Hercegovine 

putem otvorenog postupka, a sva relevantna dokumentacija i obavještenja objavljena su u 

informacionom sistemu „E-nabavke“ i bila su javno dostupna svim zainteresovanim licima. 

Stoga se tvrdnja o navodnom neposrednom povjeravanju poslova bez provođenja postupka 

javne nabavke temelji na netačnim i nepotpunim informacijama.  

Odlukom Gradonačelnice broj: 02-11-1867/25-AP-2 od 04.09.2025. godine pokrenut je 

postupak dodjele ugovora za javnu nabavku radova „Sanacija krova na zgradi Gradske uprave, 

Grad Zavidovići“ putem otvorenog postupka, za koji je dana 05.09.2025. godine upućeno 

Obavještenje broj: 1374-1-3-189-3-157/25 na objavu u Informacioni sistem „E-nabavke“. 

Procijenjena vrijednost nabavke radova „Sanacija krova na zgradi Gradske uprave, 

Grad Zavidovići“ iznosila je 62.410,00 KM bez uračunatog PDV-a 

Na adresu Grada Zavidovići do krajnjeg roka za dostavu ponuda 25.09.2025. godine do 

12:00 sati dostavljena je 1 (jedna) ponuda i to ponuda JKP „Radnik“ d.o.o. Zavidovići. 

Komisija za javne nabavke zaprimila je pristiglu ponudu, izvršila njeno otvaranje, te 

izvršila pregled, te ustanovila da je ponuda ponuđača formalno ispravna i tehnički 

zadovoljavajuća. 

Obzirom da je pristigla jedna ponuda, postupak e-aukcije nije se provodio, te je 

Komisija za javnu nabavku Grada Zavidovići na osnovu toga dostavila Zapisnik o ocjeni 

ponude broj: 02-11-1867/25-AP- od 25.09.2025. godine te konstatovala da je ponuda ponuđača 

JKP „Radnik“ d.o.o. Zavidovići sa ukupnom cijenom 62.408,00 KM bez uračunatog PDV-a, 

odnosno 73.017,36 KM sa uračunatim PDV-om prihvatljiva ponuda, te se kao takva prihvata 

kao najpovoljnija, prema kriteriju za dodjelu ugovora utvrđen kao „najniža cijena“. 

2. Grad Zavidovići je, nakon provedenog postupka javne nabavke, zaključio ugovor sa 

najpovoljnijim ponuđačem koji je dostavio izjavu o imenovanju voditelja gradilišta, u skladu sa 

tenderskom dokumentacijom i važećim propisima. Grad Zavidovići ne upravlja radnicima niti 

organizuje izvođenje radova. 

Organizacija gradilišta isključiva je obaveza Izvođača radova.  

3. Grad Zavidovići je, kao naručilac radova koji su provedeni putem postupka javne 

nabavke, imao saznanja o ugovorenim radovima koji su bili definisani glavnim projektom, koji 

je imao važeću urbanističku dozvolu sa snagom građevinske dozvole, što je samo po sebi 

dozvola za izvođenje svih projektom predviđenih radova.  

4. Uklonjena količina postojećeg krovnog pokrova je 620 m2. Izbor izvođača radova 

proizašao je iz provedenog postupka javne nabavke, te je izvođač bio obavezan da sve 

ugovorene radove, uključujući i radove uklanjanja, transporta i zbrinjavanja materijala, izvede 

u skladu sa važećim zakonskim i tehničkim propisima. 

5. VIJEĆNIČKO PITANJE VIJEĆNIKA ASIMA DŽINDE 

 

Vijećnik Asim Džindo: „Predmet: Most u Maoči/Dištici 

Upućujem vijećničko pitanje Gradonačelnici i nadležnoj gradskoj službi u vezi sa 

mostom u Maoči/Dištici, za čiju rekonstrukciju su ranije bila obezbijeđena sredstva, ali ista 

nisu realizovana, nego su vraćena višem nivou vlasti. 

Ovakav odnos prema javnom novcu i sigurnosti građana predstavlja ozbiljan propust. 

Umjesto da se iskoriste obezbijeđena sredstva i izvrši stvarna rekonstrukcija mosta, građani su 

dobili privremeno i krajnje upitno rješenje u vidu postavljanja drvene građe/dasaka preko 

postojeće konstrukcije. Takav postupak ne može se predstavljati kao sanacija niti kao 

odgovorno rješavanje problema, već prije kao pokušaj da se prikrije činjenica da je Grad 

propustio realizovati projekat za koji su sredstva već bila dostupna. 

 Posebno zabrinjava činjenica da trenutno stanje mosta, prema onome što je vidljivo na 

terenu, otvara pitanje sigurnosti građana, vozila i svih korisnika ovog pravca. Ako za ovakav 

zahvat ne postoji projekat, stručno mišljenje, nadzor i inspekcijski zapisnik, onda se radi o 

improvizaciji na javnoj infrastrukturi, što je nedopustivo. 

S tim u vezi, tražim konkretan pisani odgovor na sljedeća pitanja: 

1) Koliki iznos sredstava je bio odobren za rekonstrukciju mosta u Maoči/Dištici, od 

koga su sredstva odobrena i zbog čega nisu realizovana, nego su vraćena? 

2) Ko je odgovoran za propuštanje realizacije ovog projekta i da li je provedena bilo 

kakva interna analiza odgovornosti zbog vraćanja namjenskih sredstava? 

3) Ko je donio odluku da se umjesto rekonstrukcije pristupi postavljanju drvene 

građe/dasaka na postojeću konstrukciju mosta? 

4) Dali za izvedene radove postoji projekat, nalog, predmjer radova, ugovor, faktura, 

javna nabavka ili drugi zakonit osnov po kojem su radovi izvedeni i plaćeni? 

5) Da li je ovlašteno stručno lice, nadzorni organ ili nadležna inspekcija pismeno 

potvrdila da je most u trenutnom stanju siguran za korištenje? 

6) Ko će snositi odgovornost ukoliko zbog ovakvog stanja mosta dođe do nesreće, 

povrede građana, oštećenja vozila ili druge štete? 

7) Kada Grad Zavidovići planira provesti stvarnu rekonstrukciju mosta, sa jasnim 

rokom, izvorom finansiranja i odgovornom službom? 

Uz odgovor tražim dostavljanje kompletne dokumentacije koja se odnosi na ovaj 

predmet, uključujući akt o odobravanju sredstava, dokumentaciju o vraćanju sredstava, 

eventualnu projektnu dokumentaciju, naloge, ugovore, fakture, zapisnike, inspekcijske nalaze i 

stručno mišljenje o sigurnosti mosta.“ 

 

OBRAZLOŽENJE 

 

Ovo pitanje postavljam zbog ozbiljne zabrinutosti građana i zbog činjenice da je Grad 

Zavidovići propustio iskoristiti sredstva namijenjena za rekonstrukciju mosta, a nakon toga 

javnosti ponudio privremeno rješenje koje više liči na improvizaciju nego na odgovornu 

sanaciju. 

Vraćanje odobrenih sredstava za infrastrukturni projekat ne može se posmatrati kao 

običan administrativni propust. To je direktna šteta za građane, posebno ako se nakon toga 

problem pokušava riješiti postavljanjem drvene građe preko postojeće konstrukcije, bez jasnog 

dokaza da je takav zahvat siguran, stručan i zakonit. 

Građani imaju pravo znati ko je odgovoran za vraćanje sredstava, ko je odobrio ovakve 

radove, ko garantuje sigurnost mosta i kada će konačno biti urađena stvarna rekonstrukcija. 

Javna infrastruktura nije prostor za improvizacije, a sigurnost građana ne smije zavisiti od 

privremenih i neprovjerenih rješenja.“ 

Odgovor na vijećničko pitanje (Odgovor je sačinjen na osnovu akta Službe za upravu 

privrede, lokalni razvoj, infrastrukturu i međunarodnu saradnju, broj: 03-45-8-207/26 od 

16.06.2026. godine): Jedan dio pitanja oko rekonstrukcije cestovnog mosta preko rijeke 

Krivaja u naselju Maoča obrađena je u odgovoru na vijećničko pitanje vijećnice Azre 

Sinanović postavljenom na 15. sjednici Gradskog vijeća. 

„Dana 30.11.2024. godine, Grad Zavidovići je sa preduzećem „Porobić“ d.o.o. sklopio 

ugovor o izvođenju radova na rekonstrukciji cestovnog mosta preko rijeke Krivaja u naselju 

Maoča – Faza I u vrijednosti od 234.981,52 KM, a koji su obuhvatali oko 50 % od ukupnih 

radova.  

Kako izvođenje radova nije bilo moguće započeti prije proljeća 2025. godine, zbog 

nepovoljnih vremenskih uslova (hidroloških uslova), budući da je dio radova trebalo raditi 

unutar samog korita rijeke Krivaje, bilo je nophodno sačekati stabilizaciju vremenskih prilika i 

smanjenje bujičnosti rijeke kako bi se osigurali tehnički i sigurnosni uslovi za početak radova. 

 

Nakon što su se vremenski uslovi poboljšali, Izvođač radova je podnio zahtjev za izmjenu 

ugovornih odredbi, kojim se traži povećanje cijena za bravarske radove usljed značajnog rasta 

cijena materijala na tržištu, odnosno ukupno povećanje cijene ugovora za cca. 20 %. 

 

Postupajući u skladu sa članom 75. Zakona o javnim nabavkama, Grad Zavidovići nije bio u 

mogućnosti da bez svake sumnje dokaže opravdanost zahtjeva Izvođača, obzirom da teret 

dokazivanja opravdanosti povećanja cijena leži na ugovornom organu.   

 

Kao jedna od važnijih činjenica, Grad Zavidovići je planirao da će finansijsku konstrukciju za 

preostale radove na izgradnji mosta zatvoriti putem raspodjele sredstava po Javnom pozivu 

Vlade Federacije Bosne i Hercegovine – Kapitalni transferi drugim nivoima vlasti i fondovima 

– sufinansiranje projekata jedinica lokalne samouprave, gdje je nažalost građana Zavidovića, 

naš Grad, bez ikakvog pojašnjenja, ostao uskraćen za finansijska sredstva, te je 50 miliona KM 

dodijeljeno gradovima i općinama u Federaciji BiH, a mi smo jedna od 9 jedinica lokalne 

samouprave koja nije ostvarila ovo pravo od ukupnih 79. 

 

Imajući u vidu gore sve navedeno, a posebno nemogućnost zatvaranja finansijske konstrukcije 

za cjelokupnu izgradnju mosta na rijeci Krivaja, prvenstveno zbog izostanka podrške Vlade 

FBiH u 2025. godini, Grad Zavidovići i preduzeće „Porobić“ d.o.o. Zavidovići su sporazumno 

raskinuli ugovor o izvođenju radova na rekonstrukciji cestovnog mosta preko rijeke Krivaje u 

naselju Maoča – Faza I. 

 

Kako bi pokušali umanjiti finansijsku štetu, Grad Zavidovići se obratio Vladi Federacije BiH 

(Federalnom ministarstvu finansija) da nam odobri novi rok za realizaciju odobrenih 

sredstava u iznosu od 200.000,00 KM kako bi raspisali novu javnu nabavku u 2026. godini ili 

da nam odobri prenamjenu sredstava za realizaciju nekog od prioritetnih projekata, ali dobili 

smo negativan odgovor, te su sredstva na kraju morala biti vraćena. 

 

Budući da su Gradu Zavidovići u 2025. godini uskraćena sredstva Vlade Federacije Bosne i 

Hercegovine, te nismo u mogućnosti da iz sopstvenih sredstava zatvorimo finansijsku 

konstrukciju za projekat koji košta između 550.000,00 KM i 600.000,00 KM, u toku 2026. 

godine ćemo nastojati obezbijediti sredstva ili dio sredstava od viših nivo vlasti ili drugih 

donatora ukoliko se ukaže prilika.“ 

 

Prema saznanju da je raskinut ugovor o rekonstrukciji mosta u Maoči, a sve zbog bezbjednosti 

i sigurnosti saobraćaja Inspekcija za ceste je dana 11.03.2026. godine u predmetu nadzora nad 

mostovima Grada Zavidovići donijela Rješenje, broj: 03-23-798/26 kojim se zabranjuje 

privremeno saobraćaj za teretna motorna vozila, u oba smjera ukupne mase iznad 3,5 t, preko 

drvenog mosta na rijeci Krivaji u mjestu Maoča na nerazvrstanoj cesti Maoča - Dištica, jer 

most ima oštećenja koja ugrožavaju bezbjednost teretnog saobraćaja.  

Uvidom u dokumentaciju (ne postoji dostupan projekat mosta) i u trenutno stanje i prema 

saznanjima da je navedeni most najviše koristio JP ŠPD ZDK d.o.o. Zavidovići za potrebe 

prevoza / izvoza drvne mase, a da je i prethodnih godina pomenuto preduzeće izvodilo sanaciju 

zbog naprijed navedenih razloga, Inspekcija za ceste je donijela Rješenje, broj: 03-23-1384/26 

kojim se naređuje JP ŠPD ZDK d.o.o. Zavidovići da izvrši minimalnu sanaciju drvenog mosta 

preko rijeke Krivaje u naseljenom mjestu Maoča (zamjena oštećenih talpi, poprečnih greda i 

sanacija ograde), koji je u određenoj mjeri oštećen motornim vozilima pomenutog preduzeća 

zbog izvoza oblovine, a sve u cilju bezbjednosti i sigurnosti saobraćaja motornih vozila do 

ukupne mase 3,5 t, pridržavajući se propisa koji regulišu pomenutu oblast.  

 

S obzirom da navedeno preduzeće kao što je već rečeno koristi pomenuti most za izvoz drvne 

mase i da je neophodno da most mogu koristiti i teretna vozila za prevoz trupaca (šticari) 

Inspekciji za ceste je dostavljeno od strane JP ŠPD ZDK d.o.o. Zavidovići obavještenje o 

postupanju po Rješenju, broj: 03-23-1384/26 od 28.04.2026. godine u kojem između ostalog 

obavještavaju Inspekciju za ceste da bi bilo potrebno izvršiti zamjenu i glavnih nosača (istih 

dimenzija i karakteristika) kako bi se most mogao koristiti za teška motorna vozila.  

Inspekcija za ceste je odmah po zaprimanju obavještenja dana 29.05.2026. godine donijela 

Rješenje, broj: 03-23-2329/26 kojim se naređuje Gradonačelnici, upravitelju cesta na 

području Grada Zavidovići, da u cilju bezbjednosti i sigurnosti saobraćaja preko drvenog 

mosta u Maoči izvrši sanaciju kompletne noseće drvene konstrukcije (istih dimenzija i 

karakteristika) pomenutog mosta prema pravilima struke uz obavezan stručni nadzor, te da 

nakon sanacije izvrši ispitivanje opterećenja mosta kako bi se postavio saobraćajni znak 

ograničenja stvarne nosivosti i utvrdilo, koja vozila mogu sigurno prelaziti mostom.  

Trenutno, mostom mogu prelaziti motorna vozila do ukupne mase 3,5 t (gdje su vidno 

postavljeni saobraćajni znakovi s obje strane mosta) do početka potpune sanacije što je 

utvrđeno pregledom Inspekcije za ceste i Građevinske inspekcije, koje će pratiti stanje i u 

narednom periodu te ukoliko bude potrebno u potpunosti zatvoriti korištenje mosta. Također, 

važno je istaknuti da je sačinjen Sporazum o zajedničkoj sanaciji mosta između JP ŠPD 

Zavidovići i Grada Zavidovići, kojim su jasno definisane obaveze obje strane. Pored toga, od 

strane JP ŠPD Zavidovići izrađen je glavni projekat sanacije mosta, koji je dostavljen 

nadležnoj službi radi pribavljanja potrebnih dozvola. 

 

 

6. VIJEĆNIČKO PITANJE VIJEĆNIKA OMERA ĆOSIĆA 

 

Vijećnik Omer Ćosić: „U skladu sa Poslovnikom o radu Gradskog vijeća Zavidovići, 

postavljam vijećničko pitanje Službi za upravu geodetskih, imovnskopravnih poslova i 

urbanizama 

 

OBRAZLOŽENJE 

Nekada u nekom referatu određivale su se granice između mjesnih zajednice.  

Nije mi poznato koje su metode korištene u tom procesu, ali znam da je tom prilikom 

napravljeno niz propusta, makar kada govorim o Mjesnoj zajednici ,,Klek". 

Tako se desilo da se zemljište koje se nalazi duboko na prostoru Mjesne zajednice  

„Klek" preciznije u naseljenom mjestu Potkleče, vodi kao dio Mjesne zajednice ,,Asim 

Čamdžić". 

Nije mi poznato o kolikoj površini se tačno radi, to se tek treba utvrditi. Također meni 

nije poznato da li se ta površina vodi i kao vlasništvo Mjesne zajednice ,,Asim Čamdžić". 

To što meni nije poznato kako je došlo do toga je nebitno. Ono što je bitno jeste, kako je 

moguće da je neka površina koja se nalazi u naseljenom mjestu Potkleče upisana kao dio 

Mjesne zajednice ,,Asim Čamdžić", Potkleče ne graniči sa ovom mjesnom zajednicom. 

Potkleče se u okviru katastra vodi kao osnovna teritorijalna jedinica, katastarska opština. 

Dakle to je bitno i to je moje pitanje za ovu službu. Također je bitno spomenuti, da se radi o 

zemljištu koje je u vlasništvu Medželisa Islamske zajednice, zatim o zemljištu koje je javna 

površina, da tako kažem. Mnogo ozbiljnije pitanje jeste, kako je ovo zemljište upisano kao 

vlasništvo Mjesne zajednice ,,Asim Čamdžić", a ne njenog pravog vlasnika. 

Tražim da se u skladu sa zakonskim propisima pokrene procedura i mehanizam da se otkolne 

ove, odgovorno tvrdim - nepravilnosti. 

Kao što naprijed rekoh, možda ovdje ima radnji koje meni nisu poznate, pa tražim od ove 

Službe da upozna javnost da li je stvarno u pitanju neka tehnička ili administartivna greška ili 

su u pitanju javnosti manje poznate radnje. 

U skaldu sa Poslovnikom o radu Gradskog vijeća, molim pisane odgovore u propisanom roku.“ 

 

Odgovor na vijećničko pitanje: U vezi uspostave administrativne granice između 

mjesnih zajednica su donesene odgovarajuće Odluke vijeća općine Zavidovići i za provođenje 

odluka o granicama (crtanje granica) između mjesnih zajednica nije nadležna Služba upravu 

geodetskih, imovinskopravnih poslova i urbanizma, jer ne postoji nikakva zvanična evidencija 

istih, niti  Služba posjeduje aplikaciju kroz koju bi mogli provoditi takve promjene. Katastarska 

podjela teritorije Grada Zavidovići na katastarske općine nema nikakve veze sa teritorijalnim 

podjelama između mjesnih zajednica. Katastarske evidencija Grada Zavidovići je uspostavljena 

01.10.1980. godine kao katastar zemljišta i do danas se tako koristi i održava, a odnosi se na 

stanje upisa posjeda a ne na stanje upisa vlasništva. 

Trenutno stanje upisa za katastarsku općinu Potkleče, a  za  MZ Asim Čamdžić je 

sadržano u PL-u br. 73 i odnosi se na zemljište sa objektima koje je preuzeto sa istog broja PL-

a, koji je nastao po uspostavi novog operata i čiji je titular bila MZ 14. APRIL Zavidovići, a 

promjena titulara se izvršila 2005. godine. Upisane su iste parcele i zemljište koje je bilo na 

popisnom listu  br. 73 iz 1977. godine zajedno sa parcelama koje se bile groblja, a također je 

bilo upisano na MZ 14. APRIL Zavidovići. Na osnovu uvida u orto-foto snimke ovog područja 

ustanovljeno je da objekti koji su navedeni u ovom PL-u ne postoje na terenu, a jedan od 

objekata je bio uz dvorište džamije.  

Ovdje se ne radi o nepravilnosti već o upisima koji su slijed upisa od nastanka novog 

katastarskog operata do danas. Za bilo kakve promjene je potrebno dostaviti na provođenje 

pravno valjane dokaze, kao što su: ugovori, pravosnažna rješanja, odluke vijeća itd.  

Također je bitno napomenuti da se objekat koji se naziva „Čitaonica“, a koji 

najvjerovatnije koristi MZ Klek se nalazi na k.č. 498/2 k.o. Potkleče i trenutno se vodi kao 

posjed MZ Braće Kosorića sa dijelom 1/1. To stanje upisa se također treba promijeniti na 

osnovu dokaza o pravnom sljedbeniku navedene MZ koje dostavlja zainteresovana strana. 

 

S poštovanjem 
 

 

   Dostavljeno:                                                                                 GRADONAČELNICA                                                                                                             

 

1. Naslovu,                                                                        mr. iur. Erna Merdić Smailhodžić  

2. U  spis.   
 

Akt pripremio: ___________________  

                           (Nermin Čahtarević)  

